
________________________________________________________________________
        Procesverbal
I mbledhjes se Keshillit drejtues të shkollës “Yll Morina” mbajtur me dt.09.03.2012
Koha e zgjatjes 19:00- 20:30

Vendi: Shkolla”Yll Morina” Gjakovë
Të pranishëm:

Brikenda Kryeziu, Sokol Efendija, Filloreta Rexha, Berat Thaqi,, Arbërie Nagavci, Resmije Bedra, Samile Mula, Nerxhivane Shehu, Ilir Bytyqi.

Rendi i ditës:

1.Puna e KSH: përshkrimi shkurtër i punës së deritanishme dhe planifikimi për të ardhmen

2. Njoftim me buxhetin e shkolles,
3. Të ndryshme.

1.

Mledhjen e hapi drejtoresha e shkolles e cila, pasi ishte takimi i parë me anëtarët e zgjedhur të KSH i njoftoi  të pranishmit në pika të shkurta për punën e deritashme të Këshillit të Shkollës, ajo shprehi falenderimin në emër të saj dhe të mësimdhënësve për angazhimin dhe kontributin e anëtarëve të deritashëm të KSH.

Drejtoresha poashtu prezantoj edhe një herë ndryshimet e bëra në Ligjin mbi Arsimin Parauniversitar me theks të vecantë  në lidhje me të drejtat, përgjegjësitë dhe funksionet e KSH.

Drejtoresha kërkoj që mbledhjet e KSH të jenë të rregullta dhe përmendi se këto mledhje duhet të udhëheqen nga kryetarja e KSH ( kësaj here po bëhej përjashtim pasi ishte takimi i parë në këtë përbërje).
U kërkua nga të gjithë anëtarët e KSH që të sjellin një CV dhe një foto në mënyrë që të ruhen në dokumentacionin e shkollës.

Brikenda Kryeziu , kryetarja e KSH shprehi edhe një herë përkushtimin e saj për të kryer me përgjegjësi këtë detyrë që ka marrë përsipër. Ajo theksoj se përkundër angazhimeve të shumta do të përpiqen që të jenë efikas si KSH .  

Anëtarët e tjerë të KSH poashtu ishin entuziast dhe të gatshëm për të kontribuar në një performancë sa më të mirë të shkollës.
2.

Rreth pikës së dytë të rendit të ditës, drejtoresha u shpërndau të pranishmëve nga një kopje të buxhetit të shkollës dhe prezantoj disa iniciativa  per përmirësimin e infrastrukturës së shkollës.

Brikenda Kryeziu kërkoi që të njihej me prioritetet e shkollës në mënyrë që të mund të planifikojmë hapat tanë në të ardhmen.

U njoftuan se disa nga prioritet janë : Renovimi i sallës së edukatës fizike, rregullimi i dyshemeve në disa paralele, rregullimi i kabinetit të informatikës si dhe paisja me kompjuter,rregullimi i disa tualeteve për nxënës, ndërtimi i një klase verore në oborrin e shkollës etj.

Një cështje mjaft e rëndësishme është edhe iniciativa për ndërtimin e bustit të Yll Morinës, në oborrin e shkollës. Drejtoresha njoftoj se kemi bërë disa përpjekje në këtë drejtim, por deri tani  pa sukses. Kjo është një dëshirë jo vetëm e kolektivit të shkollës, por edhe e familjarëve dhe bashkëluftëtarëve të dëshmorit Yll Morina.
Sokol Efendia shprehi mendimin e tij që të bashkëpunohet më tepër me prindërit dhe ata të marrin pjesë me kontribute në forma të ndryshme në përmirësimin e infrastrukturës së shkollës. Ai theksoj se ndihma duhet të jetë e përgjithshme, për shkollën në përgjithësi dhe jo të lejohet investimi vetëm në klasa të caktuar. Konkretisht nëse kemi të bëjmë më grumbullim të fondeve, atëherë prindërit të kontribojnë sipas mundësive dhe këto mjete të investohen njëtrajtshmërisht në të gjitha klasat, (p.sh. të blehen perde për të gjitha paralelet), e jo të investohet vetëm në paralelen e fëmijës së tij, pasi në këtë mënyrë krijohen dallime dhe mund të kompleksohen apo ndihen të injoruar një numër i konsiderueshëm i nxënësve. Shumica e të pranishmëve u pajtuan me këtë qëndrim, dhe me faktin se pasi është shkollë publike nuk është mirë të krijohen ndryshime të mëdha në mes të paraleleve të së njejtës klasë.
Berat Thaqi ishte i mendimit që prindërve tu lejohet hapësirë për ndikim në klasat ku kanë fëmijët e tyre në mënyrë që të mos pengohen iniciativat që mund të ekzistojnë.

Shumica u pajtuan që duhet të lejohet hapësirë për kontribut dhe pjesëmarrje të prindërve, por kjo duhet të jetë në paitim me prioritetet, qëndrimet dhe rregullat e shkollës dhe se nuk guxojmë të krijojmë klasa elitare apo dallime të mëdha.

Filloreta Rexha theksoj se një nevojë mjaft e ngutshme e shkollës mendon se është edhe ndriçimi i oborrit të shkollës.

Të gjithë u pajtuan se kërkesat janë gjithnë më të mëdha se mundësitë, sidomos në gjendjen ekzistuese me një buxhet shumë të kufizuar dhe të pamjaftueshëm, nuk mund të bëhen ndryshime të mëdha, por në këtë drejtim duhet të kërkojmë ndonjë rrugë alternative për grumbullim të fondeve.

3.

Në pikën e tretë drejtoresha i njoftoi të pranishmit shkurtimisht zhvillimin e procesit mësimorë,  me disa aktivitete që po zhvillohen në shkollë, më disa projekte si p.sh Renovimi i Klasës ( me projektin BEP/USAID, klasa I-4 ), përpjekjet për renovimin e sallës së edukatës fizike si dhe me pregatitjet për shënimin e Festës së Shkollës.
Samile Mula shprehi shqetësimin e saj në lidhje me rregullin dhe pastërtinë në disa klasë, sidomos në ato me kushte të mira ekonomiko-financiare.

Sokol Efendia pyeti për arsyen se pse shkolla fillore mban mësim gjithmonë në ndrrimin e pasdites dhe tha se kjo nuk mund të ndikoj negativisht në të nxënit e nxënësve, por edhe në suksesin e tyre. Rreth kësaj cështje drejtoresha u përgjigj se edhe mësimdhënëset kanë shprehur të njëjtin shqetësim, pore në kushtet ekzistuese nuk mund të bëjmë asgjë në këtë drejtim. Vendimi për zhvillimin e mësimit të shkollës së mesme të ulët, gjegjësisht klasave 6-9 në ndrrimin e paradites është marrë në bashkëpunim me të gjithë drejtorët e shkollave të qytetit, për faktin e pengesave objektive si ndalja e rrymës, largimi i nxënësve nga orët e fundit të mësimit, ardhja në oborrin e  shkollës e personave të paautorizuar që pengonin procesin mësimor etj. Në këto rrethana kemi qenë të obliguar të marrim një vendim të tillë.

 U bisedua për axhendën dhe aktivitetet e planifikuara për shënimin e Festës së Shkollës. 
Përfundime:

Takimet e ardhshme të jenë të rregullta.

Të angazhohemi në drejtim të përmirësimit të infrastrukturës së shkollës.

Në takimin e ardhshëm të bisedohet edhe rreth inicimit të procedurës për ndërtimin e bustit të dëshmorit Yll Morina në oborrin e shkollës.

Në Festën e shkollës marrin pjesë të gjithë anëtarët e Këshillit të Shkollës.

Drejtoresha njoftoj se këtë  procesverbal do tua  përcjell në formë elektronike të gjithë anëtarëve të KSH.

Procesmabajtëse:

Drejtoresha e shkollës/ Sekretare e KSH

Arbërie Nagavci.

